
ᑎᑎᖅᑲᒃᑯᕕᒃ 580 ᐃᖃᓗᐃᑦ, ᓄᓇᕗᑦ X0A 0H0 

ᔪᓂ 28, 2017 

 

ᒪᓕᒐᓕᐅᖅᑎ ᔮᓂ ᒪᐃᒃ 

ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᓄᓇᕗᑦ ᒐᕙᒪᖓ 

 

ᐱᔾᔪᑖ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐆᒻᒪᖅᑯᑎᓄ ᖃᐅᔨᓴᕈᑎᐊᓄᑦ ᑐᒃᓯᕋᐅᑎ 

ᓯᑎᐱᕆ 2016-ᖑᑎᓪᓗᒍᑦ, ᖁᓪᓕᒃᑯᑦ ᓇᓗᓇᐃᓚᐅᖅᑐᑦ ᐱᒋᐊᕐᓗᑎᒃ 2017 ᐅᐱᕐᖔᖓᓂ ᖁᓪᓕᒃᑯᑦ 

ᐊᑐᓕᖅᑎᑦᑎᓂᐊᕐᓂᖕᒥᓂᒃ ᖃᐅᒻᒪᖅᑯᑎᓄ ᖃᐅᔨᓴᕈᑎᒥᒃ, ᖁᓪᓕᒃᑯᑎᒍᑦ ᐆᒻᒪᖅᑯᑎᖃᖅᑐᑦ ᐃᓛᒃᑯᑦ 

ᓇᖕᒥᓂᖅ ᒥᑭᔪᒥᒃ ᐆᒻᒪᖅᑯᑎᖃᖅᑐᑦ, ᑎᑭᓪᓗᒍᑦ 10kW−ᒧᑦ ᐱᔪᓐᓇᖅᑎᒋᔪᒥᑦ, 

ᐊᑭᒃᖠᒋᐊᕈᔾᔨᖃᑦᑕᕐᓗᑎᒃ ᐃᑲᕐᕋᑕᒫᖅ ᓇᖕᒥᓂᖅ ᐊᑐᖅᑕᒥᓂᒃ, ᖁᓪᓕᒃᑯᑦ ᓇᐅᑦᑎᖅᓱᕈᑎᖓᓄᑦ.  

 

ᑕᐃᒫᒃ, ᓂᕆᐅᒋᔭᐅᕗᑦ ᖁᓪᓕᒃᑯᑎᒍᑦ ᐆᒻᒪᖅᑯᑎᖃᖅᑎᐅᔪᑦ ᓇᖕᒥᓂᖅ ᐆᒻᒪᖅᑯᑎᕋᓛᖃᕈᒪᔪᑦ 

ᐊᑭᒃᖠᒋᐊᕈᔾᔨᔪᒪᖃᑦᑕᕐᓂᐊᕐᓂᕐᒥᓂᒃ, ᑭᓯᐊᓂ ᓱᓕ ᑕᑎᖃᕐᓂᐊᖅᖢᑎᒃ ᖁᓪᓕᒃᑯᓐᓂ ᑕᒪᐃᓐᓄ 

ᐆᒻᒪᖅᑯᑎᖃᑦᑎᐊᕐᓂᕐᒥᑦ ᐊᑐᖅᑕᐅᔪᒪᕙᒃᑐᓂᓪᓗ. 

 

ᖁᓪᓕᒃᑯᑦ ᑭᒡᓕᓯᓂᐊᖅᐸᒡᓗᑎᒃ ᖃᓄᖅ ᐆᒻᒪᖅᑯᑎᖃᖅᑎᑦᑎᒻᒪᖔᑦ ᖃᐅᔨᓴᕈᑎᐊᒍᑦ ᐆᒻᒪᖅᑯᑎᖃᖅᑎᐅᑉ 

ᐊᒻᒪᓗ ᐊᑭᒃᖠᒋᐊᖅᑎᑦᑎᕙᒡᓗᑎᒃ ᓇᖕᒥᓂᖅ ᐆᒻᒪᖅᑯᑎᖓᓂ ᐊᑐᖅᑕᒥᓂᒃ ᐊᑮᑦᑐᖅᑖᕐᓇᖅᓯᔭᕌᖓᑦ. 

ᑕᒪᐃᓐᓂ ᖃᐅᔨᓴᕈᑏᑦ ᐋᖅᑭᒋᐊᖅᑕᐅᖃᑦᑕᕐᓂᐊᖅᑐᑦ ᐊᕐᕌᒍᑕᒫᖅ ᒫᔾᔨ 31-ᖑᓕᕌᖓᑦ.  ᐆᒻᒪᖅᑯᑎᒧᑦ 

ᐊᑭᒃᖠᒋᐊᕈᑕᐅᔪᑦ ᓅᑕᐅᔪᓐᓇᖃᑦᑕᙱᑦᑐᑦ ᐊᕐᕌᒍᒧᑦ ᐅᕝᕙᓘᓐᓃᑦ ᐊᓯᖓᓄ ᐆᒻᒪᖅᑯᑎᖃᖅᑎᒧᑦ 

ᓅᑕᐅᔪᓐᓇᙱᒃᑭᓪᓗᑎᒃ ᐊᒻᒪᓗ ᑮᓇᐅᔭᒃᓴᙳᕈᓐᓇᙱᖦᖢᑎᒃ. 

 

ᑐᒃᓯᕋᐅᑕᐅᔪᖅ ᖃᐅᔨᓴᕈᑎ ᓄᑖᖑᕗᖅ ᓄᓇᕗᒻᒧ, ᑕᐃᒪᐃᒻᒪᑦ ᖁᓪᓕᒃᑯᑦ ᑐᒃᓯᕋᖅᐳᑦ ᐱᒋᐊᕈᑎᖓᓂ 

ᐊᑐᐃᓐᓇᐅᖁᔨᓪᓗᑎᒃ ᑕᒪᐃᓐᓄ ᐃᒡᓗᖃᖅᑎᐅᔪᓄᑦ ᐊᒻᒪᓗ ᐊᑕᐅᓯᕐᒧᑦ ᕼᐋᒻᒪᓚᒃᑯᓐᓂ 

ᑯᐊᐳᕇᓴᒋᔭᐅᔪᒧᑦ ᑕᒪᐃᓐᓂ ᓄᓇᓕᖕᓂ (ᓇᖕᒥᓂᖃᖅᑏᑦ ᐊᓯᖏᓪᓗ, ᕼᐋᒻᒪᓚᒃᑰᙱᑦᑐᑦ 

ᐱᔪᓐᓇᖅᑎᑕᐅᙱᓪᓗᑎᒃ).  

 

ᖃᔅᓯᐅᔪᓐᓇᕐᓂᖏᑦ ᖃᐅᔨᓴᕈᑎᖃᕈᓐᓇᖅᑐᑦ ᖁᓪᓕᒃᑯᑎᒍᑦ ᑭᒡᓕᖃᖅᑎᑕᐅᓂᐊᖅᐳᖅ ᖃᓄᑎᒋ 

ᓄᓇᓕᖕᓂ ᐊᑐᖅᑎᒋᖃᑦᑕᕐᒪᖔᑦ ᓇᓗᓇᐃᖅᓯᒪᓪᓗᓂᑦ ᑐᒃᓯᕋᐅᑕᐅᓯᒪᔪᒥᑦ ᖁᓪᓕᒃᑯᑦ 

ᐋᖅᑭᒋᐊᒃᑲᓐᓂᕋᓱᐊᖅᑕᖓᓂ ᐊᑐᕆᐊᓖᑦ ᒪᓕᒋᐊᓖᓪᓗ ᐱᔨᑦᑎᕋᖕᓂᕐᒧᑦ. 

 

ᐊᑐᓕᖅᑎᑦᑐᒪᓗᒍᑦ ᖃᐅᔨᓴᕈᑎᖓ, ᖁᓪᓕᒃᑯᑦ ᑐᒃᓯᕋᖅᐳᑦ ᒥᓂᔅᑕᒥᑦ ᑎᑎᖅᑲᖅᑖᕈᒪᓪᓗᑎᒃ 

ᐊᖏᖅᓯᒪᓂᕋᐃᔪᒥᒃ ᐋᖅᑭᒋᐊᕈᒪᔭᒥᖕᓂ ᖁᓪᓕᒃᑯᑦ ᒪᓕᒋᐊᓕᖏᓐᓂ ᐊᑐᕆᐊᓕᖏᓐᓂᒡᓗ 

ᐱᔨᑦᑎᕋᖕᓂᕐᒧᑦ ᐃᓚᓕᐅᑎᓯᒪᔪᒦᖦᖢᓂᑦ. 

 

 

ᐃᒃᐱᒋᔭᖃᑦᑎᐊᖅᖢᓂ ᑐᓂᓯᔪᖅ,  

 

 

ᐳᕉᓇᐅ ᐱᕆᐃᕋ  

ᐊᖏᔪᖅᑳᖅ ᐊᒻᒪ ᐊᐅᓚᑦᑎᔨᒻᒪᕆᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 


